ЌОНУНИ ЉУМЊУРИИ ТОЉИКИСТОН
 
Дар бораи мубориза ба муќобили хариду фурўши одамон

(АМОЉТс. 2004, №7, мод.454; с. 2007, №7, м. 658; 2008с., №1, м.2)
Ќонуни мазкур асосњои њуќуќї ва ташкилии системаи мубориза ба муќобили хариду фурўши одамон ва вазъи њуќуќии љабрдидагони хариду фурўши одамонро дар Љумњурии Тољикистон муайян менамояд.

БОБИ 1
МУЌАРРАРОТИ УМУМЇ
Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

 а) Хариду фурўши одамон – бо маќсади сўиистифода, љалбкунї, интиќол, супоридан, пинњонкунї ё гирифтани одамон бо роњи тањдиди зўрї ё истифодаи он ё дигар шаклњои маљбурсозї, дуздї, ќаллобї, фиреб, сўиистифодаи мансаб ё њолати заифї ё бо роњи ришва додан дар шакли пардохт ё фоида барои гирифтани розигии шахсе, ки дигар шахсро назорат мекунад. Сўиистифода, њадди аќал аз сўиистифодаи фоњишагарии дигар шахсон ё дигар шакли сўиистифодаи шањвоният, кор ё хизматрасонии маљбурї, ѓуломї ё расму одатњои ба ѓуломї њамшабењ, њолати ноилољї ё гирифтани узв ва (ё) бофта иборат мебошад; (ќљт 05.01.08,№338)
б) одамљаллоб - шахси воќеї ё њуќуќиест, ки мустаќилона ё бо гурўњи шахсон амалиётеро, ки бо хариду фурўши одамон алоќаманд аст анљом медињад, инчунин шахси мансабдоре, ки бо амалиёти худ ба хариду фурўши одамон мусоидат мекунад ва њамчунон ба он монеъ намешавад ва ё муќовимат намекунад, гарчанде вазифадор аст ин корро мувофиќи ваколатњои хизматии худ иљро намояд;

в) љабрдидаи хариду фурўши одамон - шахсе, ки аз хариду фурўши одамон зарар дидааст, сарфи назар аз он ки розигии ин шахс барои њамлу наќл, супурдан, фурўхтан ё дигар амалиёте, ки бо хариду фурўши одамон алоќаманданд, мављуд буд ё не;

г) љалбкунї - киро кардан, ќабул намудан барои ягон кор, моил сохтан ба ягон фаъолият, аз он љумла ба фаъолияти ѓайриќонунї, њамроњ намудан ба њайати ягон ташкилот, аз љумла ташкилоте, ки фаъолияташро ќонун манъ кардааст;

д) истисмор - мењнати ё хизмати маљбурї, ѓуломї ё расму оини ба ѓуломї монанд, њолати ољизї ё бурида гирифтани узвњо ва (ё) бофтањои одам, истифодаи фоњишагарии дигар шахсон, инчунин дигар шаклњои истифодабарии шахс бо маќсади анљом додани амалиёти дорои хусусияти шањвонї;

е) мењнати маљбурї - иљрои њама гуна кор ё расонидани хизмат бо роњи маљбурї;

ё) ѓуломї - њолат ё вазъи бењуќуќии шахсе, ки нисбат ба вай баъзе ё тамоми салоњияти ба њуќуќи моликият хос буда, татбиќ карда мешавад;

ж) асорати ќарзї - вазъ ё њолате, ки дар натиљаи он ќарздор барои кафолати ќарз ба гарав гузоштани мењнати шахсии худ ё мењнати шахси ба вай вобаста ба вуљуд меояд, агар арзиши кори иљрошаванда барои пўшонидани ќарз њисоб карда нашавад, ё агар давомнокии ин кор бо ягон мўњлат мањдуд нагашта бошад, ё агар хусусияти кор бо андозаи музди мењнат муайян карда нашуда бошад;

з) модари мавридї - зане, ки кўдакро дар натиљаи истифодаи усули тиббии бордоркунии сунъї ё ворид кардани љанин (эмбрион) бо маќсади њомиладор кардани он, таваллуд кардааст;

и) мубориза ба муќобили хариду фурўши одамон - фаъолият оид ба огоњонї, ошкор, пешгирї, ба њадди аќал расонидани оќибатњои хариду фурўши одамон ва расондани кўмак ба љабрдидагони хариду фурўши одамон;

к) љиноятњое, ки бо хариду фурўши одамон  вобастаанд - љиноятњоеанд, ки дар моддањои зерини Кодекси  љиноятии Љумњурии Тољикистон пешбинї гардидаанд: 122 (Маљбур кардан барои гирифтани узвњо ё бофтањои бадани инсон барои трансплантатсия), 130 (Одамрабої), 1301 (Хариду фурўши одамон), 131 (Ѓайриќонунї  мањрум кардан аз озодї), 132 (Љалби одамон барои истисмор), 134 (Маљбуркунї), 138 (Таљовуз ба номус), 139 (Кирдори зўроварии дорои хусусияти шањвонї), 140 (Маљбур намудан ба њаракати дорои хусусияти  шањвонї), 141 (Алоќаи љинсї ва дигар њаракати дорои  хусусияти шањвонї бо шахсе,  ки њанўз  ба синни  шонздањсолагї нарасидааст), 142 (Њаракати  бадахлоќона), 149 (Ѓайриќонунї  мањдуд кардани таѓйири макон, интихоби озоди  мањалли зист, тарки љумњурї кардан  ва бозгаштани шањрванд  ба он), 167 (Хариду фурўши ноболиѓон), 171 (Иваз намудани тифл), 172 (Писархондии  (духтархондии)  ѓайриќонунї), 238 (Ба фоњишагї љалб намудан), 239 (Ташкил ё нигоњ доштани фоњишахонањо, даллагї ё занљаллобї), 335 (Ѓайриќонунї  гузаштан аз Сарњади давлатии Љумњурии Тољикистон), 336 (Вайрон кардани низоми  Сарњади давлатї), 339 (Тасарруф ё вайрон кардани њуљљат, штамп, мўњр), 340 (Сохтакорї, тайёр кардан ё ба соњибияти каси дигар додани њуљљат, мукофоти давлатї, штамп, мўњр ва бланкањои ќалбакї), 401 (Зархаридї).

Моддаи 2. Ќонунгузории Љумњурии Тољикистон дар соњаи  мубориза ба муќобили  хариду фурўши одамон
Ќонунгузории Љумњурии Тољикистон  дар соњаи мубориза ба муќобили хариду фурўши  одамон ба Конститутсияи (Сарќонуни)  Љумњурии Тољикистон асос ёфта, аз Ќонуни мазкур, дигар  санадњои меъёрии њуќуќї, инчунин  аз санадњои њуќуќии байналмилалии  эътирофнамудаи Љумњурии Тољикистон иборат мебошад.

Моддаи 3. Маќсад ва вазифањои Ќонуни мазкур 

Маќсади Ќонуни мазкур аз инњо иборат аст: 

а) амалї намудани сиёсати давлатї ва танзими  муносибатњои љамъиятї дар соњаи мубориза ба муќобили хариду  фурўши одамон;

б) амалї намудани ўњдадорињои байналмилалии  Љумњурии Тољикистон дар соњаи мубориза ба муќобили хариду фурўши одамон; 

в) паст намудани хатари љабрдидаи хариду фурўши одамон гардидани шахсон.

2.
Вазифањои Ќонуни мазкур иборатанд, аз: 

а) танзими  муносибатњои љамъиятие, ки аз мубориза ба муќобили хариду фурўши одамон бармеоянд;

б) огоњонї,  ошкор ва пешгирии фаъолияти хариду фурўши одамон ва ба  њадди  аќал  расонидани оќибатњои он;

в) барќарорсозии  љисмонї, психологї, иљтимої ва њуќуќии  шахсоне, ки аз хариду фурўши одамон  љабр  дидаанд; 

г) муњофизати шахс, љамъият ва давлат аз хариду фурўши одамон.

Моддаи 4. Принсипњои асосии  мубориза ба муќобили хариду фурўши одамон
Мубориза ба муќобили хариду фурўши одамон  дар Љумњурии Тољикистон ба принсипњои зерин асос  меёбад:

а) ќонуният; 

б) ногузирии  љавобгарии одамљаллобон;

в) табъиз накардани љабрдидагони хариду  фурўши одамон;

г) таъмини  муомилаи бехавф ва одилона бо љабрдидагони хариду фурўши одамон;

д) дастрас  будани  адолати судї;

е) истифодаи маљмўи  чорањои пешгирикунанда, њуќуќї, сиёсї, тиббї, иљтимоию  иќтисодї ва иттилоотї;

ё) њамкорї бо иттињодияњои  љамъиятї ва ташкилотњои ѓайрињукуматї.

Моддаи 5. Таснифи намудњои хариду фурўши одамон вобаста ба шакли истисмор
1. 
Вобаста ба тарзи  маљбуркунии љабрдидаи хариду фурўши одамон истисмор  дар намудњои зерин зоњир шуда метавонад:

а) маљбуркунии  љисмонї бо истифодаи  зўроварї ва  (ё)  бо истифодаи  воситањои сахттаъсири нашъадор, машрубот, доруворињои тиббї;

б) маљбуркунии  иќтисодї дар шакли асорати  ќарзї ё дигар  вобастагии моддї, аз он љумла  ѓуломї  ё шартњои ба ѓуломї монанд;

в) маљбуркунии рўњї бо роњи иръоб  (шантаж),  фиреб, гумроњкунї ё тањдиди  истифодаи зўрї;

г) вобастагии њуќуќї ба воситаи  фарзандхонї ё васоят, ё издивољ бидуни маќсади барпо кардани оила.

2. 
Аз рўи мазмуни фаъолияти љабрдидаи хариду фурўши одамон истисмор дар намудњои  зерин зоњир шуда  метавонад: 

а) истифодаи  узвњои физиологии  одам, яъне гирифтан ва шинондани узвњо ва бофтањо, инчунин истифодаи  зан ба сифати модари  мавридї;

б) истисмори мењнат дар соњаи маишї (дар хона ва хизматрасонии маишї), дар соњаи истењсолот , дар корњои кишоварзї, инчунин дар соњаи тиљорати љиноятї (иштирок дар дастањои мусаллањ, дар соњаи истењсоли  мањсулоти  ѓайриќонунї);

в) истифодаи шахс бо маќсади шањвонї;

г) истисмори  шахс бо маќсади  истифодаи он дар задухўрдњои  мусаллањона ё амалиёти љангї.

3. 
Розигии љабрдидаи хариду фурўши одамон нисбат ба шаклњои истисмор, њангоми  ба хариду фурўши одамон мансуб донистани кирдори мушаххас, набояд ба эътибор гирифта шаванд, агар яке аз воситањои таъсиррасонии ба хариду  фурўши одамон равонгардида  истифода  шуда  бошад.

БОБИ 2

АСОСЊОИ ТАШКИЛИ  МУБОРИЗА БА МУЌОБИЛИ ХАРИДУ ФУРЎШИ  ОДАМОН

Моддаи 6. Субъектњое, ки фаъолияти мубориза ба муќобили  хариду  фурўши  одамонро амалї менамоянд
 1.Субъектњое, ки фаъолияти мубориза ба муќобили хариду фурўши одамонро дар доираи салоњияти худ бевосита амалї мегардонанд, маќомоти зерин мебошанд:

а) Прокурори генералии Љумњурии Тољикистон ва прокурорњои тобеи он;

б) Вазорати корњои дохилии Љумњурии Тољикистон;

в) Вазорати мењнат ва њифзи иљтимоии ањолии Љумњурии Тољикистон;

г) Вазорати корњои хориљии Љумњурии Тољикистон, муассисањои дар хориља будаи он;

д) Вазорати маорифи Љумњурии Тољикистон;

е) Вазорати тандурустии Љумњурии Тољикистон;

ё) Кумитаи давлатии амнияти миллии Љумњурии Тољикистон;

ж) Кумитаи кор бо љавонон, варзиш ва сайёњии назди Њукумати Љумњурии Тољикистон;

з) Хадамоти гумруки назди Њукумати Љумњурии Тољикистон. (ЌЉТ аз 30.07.07, №291)

2. 
Субъектњои дигарро,  ки дар огоњонї, ошкор ва пешгирии  хариду фурўши одамон иштирок мекунанд, Њукумати Љумњурии Тољикистон муайян менамояд.

3. 
Барои њамоњанг  сохтани фаъолияти субъектњои мубориза ба муќобили  хариду фурўши одамон Њукумати Љумњурии  Тољикистон  Комиссияи  байниидоравии  мубориза  ба муќобили хариду фурўши  одамонро  таъсис медињад.

Моддаи 7. Комиссияи  байниидоравї  оиди мубориза ба муќобили  хариду  фурўши одамон
1.
Тартиби  ташкил  ва фаъолияти  Комиссияи  байниидоравии  мубориза ба муќобили хариду  фурўши одамон (минбаъд - Комиссияи  байниидоравї)-ро  мувофиќи Ќонуни мазкур  Низомнома дар бораи Комиссияи  байниидоравии  мубориза ба муќобили хариду фурўши одамон, ки онро Њукумати Љумњурии Тољикистон  тасдиќ  мекунад, муайян  менамояд.

2.
Комиссияи  байниидоравї  масъалањои зеринро њал менамояд:

а) асосњои сиёсати давлатї  дар соњаи мубориза ба муќобили хариду фурўши одамон дар Љумњурии Тољикистон ва тавсияњои афзун намудани самаранокии фаъолияти вобаста  ба ошкор ва бартарафсозии  сабаб ва шароитњоеро, ки ба пайдошавии  хариду фурўши одамон ва татбиќи  фаъолияти хариду фурўши одамон  мусоидат  мекунанд, тањия  менамояд;

б) маълумот  дар бораи миќёс, вазъ ва тамоюлњои хариду фурўши одамонро љамъоварї, тањлил, љамъбаст ва мубодила  менамояд;

в) фаъолияти  комиссияњои минтаќавиро њамоњанг месозад, пешнињодоти маќомоти иљроияи  њокимияти давлатиро  оид ба таъсиси муассисањои махсусгардонидашуда баррасї менамояд, инчунин ба кори комиссияњои минтаќавї ва фаъолияти муассисањои махсусгардонидашударо мувофиќи вазифањои ба зиммаи онњо гузошташуда назорат мекунад;

г) дар кори тањияи шартномањои байналмилалии Љумњурии Тољикистон дар соњаи мубориза ба муќобили хариду фурўши одамон иштирок  мекунад;

д) таклифњоро дар бораи такмили ќонунгузории Љумњурии Тољикистон дар соњаи мубориза ба муќобили хариду фурўши  одамон  тањия  менамояд;

е) љињати воќифсозии ањолї доир ба масъалањои хариду фурўши  одамон чорабинињо ташкил менамояд;

ё) њар сол  аз фаъолияти  худ  оиди мубориза  ба муќобили хариду фурўши одамон дар љумњурї ба Њукумати Љумњурии Тољикистон њисобот медињад.  

Моддаи 8. Салоњияти субъектњое, ки фаъолияти мубориза ба муќобили хариду фурўши одамонро анљом медињанд
1. 
Прокурори генералї ва прокурорњои тобеи он назорати аниќ ва иљрои якхелаи  Ќонуни мазкурро  татбиќ намуда, дар доираи ваколатњои худ оид ба пешгирии хариду фурўши одамон чорабинињоро анљом медињанд, инчунин дигар вазифањоро, ки бо ќонунгузории Љумњурии Тољикистон пешбинї  гардидаанд, амалї менамоянд.

2. 
Вазорати корњои дохилии Љумњурии Тољикистон ва маќомоти њудудии он мубориза ба муќобили хариду фурўши одамонро тавассути огоњонї, ошкор ва пешгирии љиноятњое, ки бо хариду фурўши  одамон алоќаманданд, ошкор намудани  алоќаи  ташкилотњои террористї  ва гурўњњои муташаккили љиноятї, инчунин ба воситаи  огоњонї, ошкор ва пешгирии фаъолияти  байналмилалии хариду фурўши  одамонро амалї намуда, муњољирати мењнатиро танзим ва ба муњољирони мењнатї кўмак мерасонанд. (ЌЉТ аз 30.07.07, №291)

3.
Кумитаи давлатии амнияти миллии Љумњурии Тољикистон ва маќомоти њудудии он дар доираи салоњияти худ мубориза ба муќобили хариду фурўши одамонро ба воситаи ошкор намудани алоќањои ташкилотњои байналмилалии террористї ва гурўњњои муташаккили љиноятї бо одамљаллобон, огоњонї, ошкор ва пешгирии кўшишњои одамљаллобон оид ба убур кардани Сарњади давлатии Љумњурии Тољикистон, инчунин рафтуомади ѓайриќонунии љабрдидагони хариду фурўши одамонро ба воситаи Сарњади давлатии Љумњурии Тољикистон, амалї менамоянд. (ЌЉТ аз 30.07.07, №291)

4. 
 Хадамоти гумруки назди Њукумати Љумњурии Тољикистон амалиёти ошкоркунї ва пешгирии кўшишњои одамљаллобонро оид ба убур кардани сарњади гумрукии Љумњурии Тољикистон, инчунин пешгирии рафтуомади ѓайриќонунии  љабрдидагони хариду фурўши одамонро ба воситаи сарњади гумрукии Љумњурии Тољикистон анљом медињад. (ЌЉТ аз 30.07.07, №291)

5. 
Вазорати мењнат  ва њифзи иљтимоии  ањолии Љумњурии Тољикистон љињати расондани  ёрї ба љабрдидагони хариду фурўши одамон, таъсис ва таъмини муассисањои махсусгардонидашуда пешнињодњо тањия менамояд. (ЌЉТ аз 30.07.07, №291)

6. 
Вазорати корњои хориљии  Љумњурии Тољикистон, муассисањои дар хориља будаи он, њифзи њуќуќ ва манфиатњои шањрвандони Љумњурии Тољикистонро, ки љабрдидаи хариду фурўши одамон гардидаанд ва берун аз њудуди  Љумњурии Тољикистон мебошанд, таъмин намуда, бо ин маќсад механизмњои самараноки њамкориро  бо намояндагињои дипломатї дар кишварњои таъинот ва транзит  тањия менамояд.

7. 
Вазорати маорифи Љумњурии Тољикистон дар доираи барномањои фанњои гуманитарї масъалањои ѓуломфурўшии муосир, принсипњо ва ќонунгузориро дар бораи мубориза ба муќобили хариду фурўши одамон шарњу эзоњ медињад.

8. 
Вазорати тандурустии Љумњурии Тољикистон барномањои ба љабрдидагони хариду фурўши одамон расондани ёрии тиббї ва психологї, инчунин бо доруворї таъмин кардани муассисањои махсусгардонидашударо тањия намуда, иљрои онњоро таъмин мегардонад.

9. 
 Кумитаи кор бо љавонон, варзиш ва сайёњии назди Њукумати Љумњурии Тољикистон мувофиќи ќонунгузории Љумњурии Тољикистон назорати фаъолияти оинномавии ташкилотњои туристиро амалї менамояд. (ЌЉТ аз 30.07.07, №291)

Моддаи 9. Вазифањои асосии субъектњое, ки ба фаъолияти мубориза ба муќобили хариду фурўши одамон љалб карда мешаванд
1. 
Маќомоте, ки дар моддаи 8 Ќонуни мазкур номбар шудаанд, дар фаъолияти мубориза ба муќобили хариду фурўши одамон дар њудуди салоњияти худ ба воситаи тањия ва татбиќи тадбирњои пешгирикунанда, тартиботї, ташкилї, иттилоотї, тарбиявї ва дигар чорањои огоњонї, ошкор ва пешгирии хариду фурўши одамон иштирок менамоянд.

2. 
Тартиби ба муассисањои махсусгардонидашуда додани воситањои моддию техникї ва молиявї, маълумот, воситањои наќлиёт ва воситањои алоќа, таљњизоти тиббї ва доруворї, ки ба шахсони аз хариду фурўши одамон зарардида ёрї мерасонанд, аз тарафи Њукумати Љумњурии Тољикистон муайян карда мешавад.

Моддаи 10. Мусоидат ба маќомоте, ки мубориза ба муќобили хариду фурўши одамонро амалї менамоянд
Маќомоти иљроияи њокимияти давлатии Љумњурии Тољикистон, маќомоти мањаллии њокимияти давлатї, иттињодияњои љамъиятї ва ташкилотњои ѓайрињукуматї, шахсони мансабдор ва шањрвандон вазифадоранд ба маќомоте, ки фаъолияти мубориза ба муќобили хариду фурўши одамонро анљом медињанд, мусоидат намоянд.

БОБИ 3

ПЕШГИРИИ ХАРИДУ ФУРЎШИ ОДАМОН
Моддаи 11. Ташкили пешгирии хариду фурўши одамон 
1. 
Фаъолияти пешгирии хариду фурўши одамонро Комиссияи байниидоравї ташкил ва њамоњанг менамояд.

2. 
Ба маљмўи чорањои пешгирии хариду фурўши одамон инњо дохиланд:

а) гузаронидани мониторинг оид ба масъалањои мубориза ба муќобили хариду фурўши одамон;

б) тањияи барномањои њавасмандгардонии корфармо љињати ба кор ќабул кардани љабрдидагони хариду фурўши одамон;

в) тањияи барномањои бартарафсозии масъалањои иљтимої, ки барои васеъ кардани фаъолияти одамљаллобон шароит ба вуљуд меоваранд;

г) баланд бардоштани сатњи иттилоотонии љомеа дар бораи њолатњои хатарноке, ки ба он љабрдидагони эњтимолии хариду фурўши одамон гирифтор мешаванд, дар бораи чорањои њифз, ки давлат ва муассисањои махсусгардонидашуда пешнињод менамоянд, дар бораи чорањои таъсиррасонии љиноятї ва маъмурї, ки давлат оиди мубориза ба муќобили хариду фурўши одамон меандешад;

д) тањия ва татбиќи барномањои таълимї, ки ба муаллимон ва хонандагони муассисањои таълимї, муассисањо барои кўдакони ятим, инчунин ба падару модари хонандагон, бекорон ва камсаводон, љабрдидагони хариду фурўши одамон таъин шудаанд.

Моддаи 12. Љамъ овардан ва истифодаи иттилоот оид ба масъалањои хариду фурўши одамон
1. 
Иттилоот дар бораи хариду фурўши одамон, ки маълумотњоро дар бораи њодисањои баќайдгирифташудаи хариду фурўши одамон, дар бораи одамљаллобон, дар бораи љабрдидагони хариду фурўши одамон, дар бораи њолатњои хариду фурўши одамон дар бар мегирад, Комиссияи байниидоравї барои тањлил, љамъбаст ва пешбинї намудани чорабинињо бањри мубориза ба муќобили хариду фурўши одамон љамъ меоварад.

2. 
Субъектњое, ки фаъолияти мубориза ба муќобили хариду фурўши одамонро амалї менамоянд, вазифадоранд маълумотњои дар ќисми якуми њамин модда пешбинишударо бо тартиби муќарраргардида ба Комиссияи байниидоравї пешнињод намоянд.

БОБИ 4

МУАССИСАЊОИ МАХСУСГАРДОНИДАШУДАЕ, КИ ЉАБРДИДАГОНИ ХАРИДУ ФУРЎШИ ОДАМОНРО ДАСТГИРЇ МЕНАМОЯНД ВА БА ОНЊО КЎМАК МЕРАСОНАНД
Моддаи 13. Муассисањои махсусгардонидашудае, ки љабрдидагони хариду фурўши одамонро дастгирї менамоянд ва ба онњо кўмак мерасонанд
1. 
Бо маќсади њифз ва расондани кўмак ба љабрдидагони хариду фурўши одамон бо тартиби муќаррарнамудаи Њукумати Љумњурии Тољикистон марказњои дастгирї ва кўмак ба љабрдидагони хариду фурўши одамон (минбаъд марказњо) таъсис дода мешаванд.

2. 
Манбаъњои маблаѓгузорї ва таъминоти фаъолияти чунин марказњоро Њукумати Љумњурии Тољикистон муайян менамояд. Маблаѓгузории иловагии марказњо, инчунин метавонад аз дигар манбаъњои бо ќонунгузории Љумњурии Тољикистон манъгардида анљом дода шавад.

Моддаи 14. Марказњои дастгирї ва кўмак ба љабрдидагони хариду фурўши одамон
1. 
Вазифањои асосии марказњои дастгирї ва кўмак ба љабрдидагони хариду фурўши одамон инњоянд:

а) пешнињоди ахбор дар шакли фањмо дар бораи расмиёти судї ва маъмурии мављуда, ки манфиатњои љабрдидагони хариду фурўши одамонро њимоя мекунанд;

б) расондани ёрии тахассусии психологї ва тиббї;

в) мусоидат дар баргардонидани љабрдидагони хариду фурўши одамон ба оила ва љомеа;

г) пешнињоди паноњгоњ барои сукунати муваќќатии љабрдидагони хариду фурўши одамон.

2. 
Паноњгоњ барои сукунати муваќќатї дар марказњо ба љабрдидаи хариду фурўши одамон, бо хоњиши шахсии ў ба мўњлати то як моњ, сарфи назар аз рафтори ин шахс ё омода будани вай ба додани маълумот бар зидди одамљаллобон, дода мешавад.

3. 
Мўњлати додани паноњгоњ, ки ќисми дуюми њамин модда пешбинї кардааст, барои тамоми давраи пешбурди парванда бо пешнињоди комиссияи минтаќавї, маќомоти тафтишотї, прокурор ё суд дар сурати мављуд будани розигии љабрдидаи хариду фурўши одамон ё дархости асосноки шахси аз хариду фурўши одамон зарардида метавонад дароз карда шавад.

Моддаи 15. Њамкорї бо иттињодияњои љамъиятї ва ташкилотњои ѓайрињукуматї
Њангоми таъсиси марказњое, ки моддаи 13 Ќонуни мазкур пешбинї кардааст, Комиссияи байниидоравї метавонад иттињодияњои љамъиятї ва ташкилотњои ѓайрињукуматиро, ки дар соњаи мубориза ба муќобили хариду фурўши одамон кор мекунанд, ба њамкорї љалб намояд.

БОБИ 5

БАРЌАРОРСОЗИИ ИЉТИМОЇ ВА ЊИФЗИ ЉАБРДИДАГОНИ 

ХАРИДУ ФУРЎШИ ОДАМОН

Моддаи 16. Барќарорсозии иљтимоии љабрдидагони хариду фурўши одамон
1. 
Барќарорсозии иљтимоии љабрдидагони хариду фурўши одамон бо маќсади ба тарзи дурусти њаёт баргардонидани онњо гузаронида шуда, ёрии њуќуќї ба шахсони мазкур, барќарорсозии психологї, тиббї, махсус ва бо кор таъмин кардани онњоро дар бар мегирад.

2. 
Тартиби амалї гардонидани барќарорсозии иљтимоии љабрдидагони хариду фурўши одамонро Њукумати Љумњурии Тољикистон муайян мекунад.

Моддаи 17. Чорањо оид ба њифзи љабрдидагони хариду фурўши одамон
1. 
Дар асоси ќарори маќоми анљомдињандаи фаъолияти оперативї-љустуљўї, тањќиќотчї, муфаттиш, прокурор ва суд дастрасї ба маълумот дар бораи шахсияти љабрдидаи хариду фурўши одамон дар хадамоти маълумотї ва фондњои иттилоотию маълумотї бояд манъ карда шавад.

2. 
Пањн кардани иттилоот дар бораи љабрдидагони хариду фурўши одамон ё дар бораи њолатњои хариду фурўши одамон, ки барои њаёт ё саломатии љабрдидаи хариду фурўши одамон, ё хешу табори наздики вай хатар ба вуљуд оварда метавонад, инчунин дар бораи шахсоне, ки бо хариду фурўши одамон мубориза мебаранд, манъ аст.

3. 
Дар сурате, ки агар ба њаёт ва саломатии љабрдидаи хариду фурўши одамон хатари воќеї тањдид кунад, дар асоси ќарори суд, прокурор, муфаттиш, тањќиќотчї, маќоми амалкунандаи фаъолияти оперативї-љустуљўї, бо хоњиши ин шахс бояд ба ў имконият дода шавад, ки вай ном, насаб, номи падар, сана ва љои таваллудашро мувофиќи ќонунгузории Љумњурии Тољикистон таѓйир дињад.

4. 
Пањн кардани маълумот дар бораи чорањои амният ва махфияти иттилоот дар бораи љабрдидагони хариду фурўши одамон, њамчунон маълумоти тафтишоти пешакї ва маълумот дар бораи чорањои бехатарие, ки нисбат ба иштирокчиёни мурофиаи љиноятї татбиќ карда мешаванд, мувофиќи ќонунгузории Љумњурии Тољикистон таъќиб карда мешавад.

5. 
Шахсони мансабдори маќомоти иљроияи њокимияти давлатї, инчунин кормандони иттињодияњои љамъиятї ва ташкилотњои ѓайрињукуматие, ки дар фаъолияти мубориза ба муќобили хариду фурўши одамон иштирок мекунанд, барои пањн кардани иттилооти махфї дар бораи љабрдидагони хариду фурўши одамон ва барои нарасонидани ёрї ба ин гуна шахсон, ба љавобгарии муќаррарнамудаи ќонунгузории Љумњурии Тољикистон, кашида мешаванд.

Моддаи 18. Вазифањои намояндагињои дипломатї ва муассисањои консулии Љумњурии Тољикистон оид ба расондани ёрї ва њифзи љабрдидагони хариду фурўши одамон
1. 
Намояндагињои дипломатї ва муассисањои консулии Љумњурии Тољикистон дар хориљи Љумњурии Тољикистон њифзи њуќуќ ва манфиатњои шањрвандони Љумњурии Тољикистонро, ки љабрдидаи хариду фурўши одамон гардидаанд, дар давлати сукунати онњо амалї мегардонанд ва барои баргаштани онњо ба Љумњурии Тољикистон мусоидат мекунанд.

2. 
Дар сурати гум кардан ё имконнопазирии аз дасти одамљаллобон кашида гирифтани њуљљатњои тасдиќкунандаи шахсияти љабрдидаи хариду фурўши одамон-шањрвандони Љумњурии Тољикистон, муассисањои консулии Љумњурии Тољикистон њуљљатњоеро, ки барои баргаштан ба Љумњурии Тољикистон њуќуќ медињанд, омода намуда ба ин гуна шањрвандон медињанд.

3. 
Мувофиќи ќонунгузории Љумњурии Тољикистон ва ќонунњои давлати сукунат намояндагони дипломатї ва муассисањои консулии Љумњурии Тољикистон вазифадоранд ба маќомоти дахлдори давлати сукунати онњо маълумотро дар бораи ќонунгузории Љумњурии Тољикистон оид ба мубориза ба муќобили хариду фурўши одамон пешнињод намоянд, инчунин маълумотро дар бораи њуќуќњои љабрдидагони хариду фурўши одамон дар байни шахсони дахлдор пањн намоянд.

Моддаи 19. Расондани кўмак ба кўдакон -љабрдидагони хариду фурўши одамон
1. 
Дар сурати расондани кўмак ба кўдакон -љабрдидагони хариду фурўши одамон мувофиќи Конвенсияи СММ дар бораи њуќуќи кўдак бояд тамоми чорањо тибќи манфиатњои афзалиятноки кўдак андешида шаванд.

2. 
Субъектњои фаъолияти мубориза ба муќобили хариду фурўши одамон ва марказњо дар сурати пайдо намудани маълумот дар бораи кўдак -љабрдидаи хариду фурўши одамон, вазифадоранд бо маќсади таъмин ва њифзи њуќуќи кўдак мувофиќи ќонунгузории Љумњурии Тољикистон, дар ин бора фавран маќомоти васоят ва парасториро огоњ намоянд.

3. 
Дар сурати љойгиркунии кўдакон -љабрдидагони хариду фурўши одамон дар паноњгоњи марказњо, онњо бояд аз одамони калонсол алоњида бошанд.

4. 
Кўдакон - љабрдидагони хариду фурўши одамон, ки дар паноњгоњи марказњо љойгир карда шудаанд, мувофиќи ќонунгузории Љумњурии Тољикистон бо имконияти рафтуомад ба муассисањои давлатии таълимї таъмин карда мешаванд.

5. 
Дар сурате ки агар кўдак -љабрдидаи хариду фурўши одамон бе парастории падару модар монда бошад, ё дар бораи љои сукунати оилаи худ хабардор набошад, оид ба љустуљўи оилаи кўдак ё мувофиќи ќонун ба вай муќаррар кардани васї ё парастор чорањо андешида мешаванд.

Моддаи 20. Кафолатњои давлатї ба љабрдидагони хариду фурўши одамон
1. 
Суд, прокурор, муфаттиш ва тањќиќотчї нисбати љабрдидагони хариду фурўши одамон, ки бо маќомоти тафтишот ва тањќиќ бо маќсади ошкор кардани шахсони ба хариду фурўши одамон гумонбаршуда, хоњиши њамкорї карданро изњор кардаанд, чорањои бехатарии пешбининамудаи ќонунгузории Љумњурии Тољикистонро меандешанд.

2. 
Агар шањрванди хориљї ё шахси бешањрванд -љабрдидаи хариду фурўши одамон мувофиќи ќонунгузории мурофиавии љиноятии Љумњурии Тољикистон љабрдида эътироф шуда бошад, шоњиди парвандаи љиноятї бошад ё ба маќомоти њифзи њуќуќ ёрї расонад, бо дархости асосноки суд, прокурор, муфаттиш ва тањќиќотчї нисбати чунин шахс чорањои рондан аз њудуди мамлакат то ќабули ќарор оид ба парвандаи љиноятї нисбати шахсони гунањкори хариду фурўши одамон, татбиќ намешавад ва ба љабрдидаи хариду фурўши одамон, сарфи назар аз њолатњои вориди ин шахс ба Љумњурии Тољикистон, бояд њуќуќи будубоши муваќќатї дода шавад. Нисбати чунин шахс мувофиќи дархости асосноки маќомоти дахлдор иљрои ќарор љињати додани љазои маъмурї барои њуќуќвайронкунии вобаста ба хариду фурўши одамон ќатъ карда мешавад, агар мутобиќи њолати хариду фурўши одамон парвандаи љиноятї оѓоз гардида бошад ва љабрдидаи хариду фурўши одамон ё шахси ба маќомоти њифзи њуќуќ дар ошкор намудани њолати хариду фурўши одамон ё љустуљўи одамљаллобон ёрирасонида эътироф гардида бошад.

3. 
Љабрдидаи хариду фурўши одамон барои содир кардани кирдоре, ки њуќуќвайронкунии маъмурї мебошад, набояд ба љавобгарї кашида шавад, агар чунин њуќуќвайронкунї бо сабаби њолатњои барангехтаи одамљаллоб содир шуда бошад.

4. 
Вазорати корњои дохилии Љумњурии Тољикистон ё маќомоти њудудии он мувофиќи ќонунгузории Љумњурии Тољикистон гувоњномаи иќоматро дар Љумњурии Тољикистон бе дарназардошти мўњлати сукунат дар Љумњурии Тољикистон ба расмиёт дароварда, ба шањрванди хориљї ё ба шахси бешањрванде медињанд, ки вай љабрдидаи хариду фурўши одамон буда, ба маќомоти њифзи њуќуќ дар фош намудани љиноят ва шахси (шахсони) ба хариду фурўши одамон айбдоршаванда мусоидат кардааст.

5. 
Тартиби будубош дар Љумњурии Тољикистон, ки дар ќисми дуюми њамин модда нишон дода шудааст, нисбат ба шањрванди хориљї ё шахси бешањрванд, ки љабрдидаи хариду фурўши одамон мебошад, вале њуљљати тасдиќкунандаи шахсияти худро надорад, аз мусоидат ба маќомоти салоњиятнок оид ба муќаррар кардани шахсияташ саркашї кардааст, татбиќ карда намешавад.

6. 
Чорањои кўмак ва амният, ки дар ќисми якуми њамин модда пешбинї карда шудаанд, метавонанд бекор карда шаванд, агар љабрдидаи хариду фурўши одамон бо шахсоне, ки нисбат ба онњо чорањои оперативї-љустуљўї, тафтишоти пешакї, тафтишот ё мурофиаи судї гузаронида мешавад, бе маљбуркунї аз љониби ин шахсон робитаро барќарор карда бошад.

БОБИ 6

ЊАМКОРИИ БАЙНАЛМИЛАЛИИ  ЉУМЊУРИИ ТОЉИКИСТОН ЉИЊАТИ 

МУБОРИЗА БА  МУЌОБИЛИ ХАРИДУ ФУРЎШИ ОДАМОН 

Моддаи 21. Њамкории байналмилалии Љумњурии Тољикистон љињати мубориза ба муќобили хариду фурўши одамон 
1. 
Љумњурии Тољикистон ва маќомоти салоњиятдори он мувофиќи меъёрњо ва принсипњои њуќуќи байналмилалї дар масъалањои мубориза ба муќобили хариду фурўши одамон бо давлатњои хориљї ва маќомоти салоњиятдори онњо, инчунин бо ташкилотњои байналмилалие, ки ба хариду фурўши одамон мубориза мебаранд ва ба њифзи њуќуќи љабрдидагони хариду фурўши одамон мусоидат менамоянд, њамкорї мекунанд.

2. 
Љумњурии Тољикистон таъмини амнияти шахсият, љамъият ва давлатро ба роњбарї гирифта, бо назардошти хусусияти трансмиллии хариду фурўши одамон дар ќаламрави худ шахсонеро, ки ба хариду фурўши одамон сарукор доранд, аз он љумла дар мавридњое, ки агар хариду фурўши одамон ё даврањои људогонаи он берун аз њудуди Љумњурии Тољикистон амалї шудаанд, ба шањрвандони Љумњурии Тољикистон ё Љумњурии Тољикистон зарар расонидаанд ва дар дигар мавридњое, ки санадњои њуќуќии байналмилалии эътирофнамудаи Љумњурии Тољикистон пешбинї кардаанд, таъќиб мекунад.

БОБИ  7

МУЌАРРАРОТИ ХОТИМАВЇ

Моддаи 22. Хусусиятњои мурофиаи судї оид ба парвандањо дар барои хариду фурўши одамон
Парвандањо дар бораи љиноятњои хариду фурўши одамон, инчунин парвандањо дар бораи баргардонидани зарар ба љабрдидагони хариду фурўши одамон, мувофиќи ќонунгузории Љумњурии Тољикистон метавонанд дар маљлисњои пўшидаи судї баррасї карда шаванд.

Моддаи 23. Љавобгарии шахси воќеї ва њуќуќї барои хариду фурўши одамон
1. 
Шахси воќеие, ки муќаррароти Ќонуни мазкурро вайрон мекунад, мутобиќи ќонунгузории Љумњурии Тољикистон ба љавобгарї кашида мешавад.

2. 
Дар сурати аз тарафи суд муќаррар карда шудани њолати хариду фурўши одамон ба воситаи шахси њуќуќие, ки дидаву дониста боиси хариду фурўши одамон гардидааст, ин гуна шахси њуќуќї бо ќарори суд бояд барњам дода шавад.

3. 
Дар сурати аз тарафи суд эътироф гардидани алоќамандии шахси њуќуќї (намояндагї, филиали он), ки берун аз Љумњурии Тољикистон ба ќайд гирифта шудааст, ба дидаву дониста дахл доштан ба хариду фурўши одамон, фаъолияти чунин шахси њуќуќї дар ќаламрави Љумњурии Тољикистон манъ карда шуда, намояндагии (филиали) он дар Љумњурии Тољикистон барњам дода мешавад.

4. 
Амволи шахси њуќуќї (намояндагї, филиали он), ки дар ќисмњои 2 ва 3 њамин модда пешбинї гардидааст ва дар ќаламрави Љумњурии Тољикистон воќеъ аст, мувофиќи ќарори суд мусодира карда шуда, ба фоидаи давлат гузаронида мешавад.

5. 
Ариза дар бораи ба љавобгарї кашидани шахси њуќуќї (намояндагї, филиали он) барои шарик будан дар хариду фурўши одамон, аз тарафи маќомоти прокуратураи Љумњурии Тољикистон, инчунин дигар шахсони манфиатдор ба суд пешнињод карда мешавад.

Моддаи 24. Тартиби мавриди амал ќарор додани Ќонуни мазкур 
Ќонуни мазкур пас аз интишори расмї мавриди амал ќарор дода шавад.

